
I. Introdución 

O Colexio Plurilingüe Rural agrupado de Vilaboa. Consuelo González Martínez está 

situado no concello de Vilaboa ao sur da provincia de Pontevedra.  

Está formado por cinco escolas que integran as 7 unidades mixtas-multigrado de Educación 

Infantil (4º-5º-6º EI), escolas en cada unha das cinco parroquias do concello de Vilaboa: 

• 2 unidades na Escola de Barciela: 

Santa Cristina de Cobres 

• 1 unidade na Escola de Bértola: 

Santa Marta de Bértola 

• 1 unidade na Escola de Figueirido:    

Santo André de Figueirido  

• 1 unidade na Escola de Paredes:  

San Martiño-Vilaboa 

• 2 unidades na Escola de Pousada: 

 San Adrián de Cobres.  

BARCIELA 2 GRUPOS MIXTOS 14+15 29 

BÉRTOLA 1 GRUPO MIXTO 10 

FIGUEIRIDO 1 GRUPO MIXTO 14 

PAREDES 1 GRUPO MIXTO 8 

POUSADA 2 GRUPOS MIXTOS 13+13 26 

 TOTAL MATRÍCULA 87 

O feito de que xeograficamente as unidades do CRA estean separadas podería ser 

considerado como unha debilidade. Que o profesorado traballe de xeito conxunto e 

coordinado a pesares das distancias desenvolvendo proxectos comúns e integrados é 

especialmente importante para conferir identidade e condición de centro educativo 

único e mellorar a calidade do ensino no C.R.A. 

O claustro está formado por 14 mestres e mestras (9EI, 1 EM, 1 EF 1 FI, 1 AL 1 DO) e unha 

mestra compartida que imparte ensino da relixión. 

A formación permanente do profesorado é un piar clave que permite o 

desenvolvemento das competencias profesionais docentes que á súa vez contribúen ao 

incremento da mellora da calidade educativa no centro. A observación e o intercambio 

de información na acción educativa é unha ferramenta valiosísima. O PFPP no que 

participa o 100% do claustro, a coordinación do equipo docente,  o profesorado 

itinerante (mestras de apoio  especialistas de EI, FI xunto coa auxiliar de conversa, EM, 

EF, AL e orientación) que desenvolve a súa docencia nas cinco escolas do CRA e o 

profesorado en prácticas que recibimos cada ano ( principalmente da UVigo no 1º e 2º 

trimestre e da Fundación Princesa de Girona no marco do programa “Generación 

Docentes” no 2º e 3º trimestre) son algúns dos elementos que artellan unha particular 

rede de observación e acción colaborativa dentro do propio CRA.    

O programa OBSERVA – ACCIÓN é unha gran oportunidade para o CRA  que permitiría 

visibilizar a nosa realidade, as nosas prácticas educativas baseadas en metodoloxías 

activas en contacto coa natureza na nosa contorna privilexiada,  e á vez  aprender de 

outros centros, mergullarnos noutras realidades educativas para nós descoñecidas,  

cambiar a mirada e logo,  volver ao noso CRA para aplicar, de ser o caso, o observado e 

aprendido.   

Queremos e podemos abrir as nosas portas para permitir unha ollada a un CRA en 

Vilaboa, recibir, acoller, mostrar e compartir o que aquí facemos e construímos. 

Queremos e podemos partir para coñecer, observar, conectar, repensar, aprender 

e volver con outra mirada a un CRA en Vilaboa. 

 

II. Breve descrición do traballo desenvolvido en formación e 

innovación nos últimos anos.  

O CRA conta con PFPP desde o curso 2019-2020. Ata o curso escolar 2018-2019, o 

centro desenvolvía cada curso escolar grupos de traballo/cursos e/ou seminarios nos 

que acostumaba participar profesorado do CPI Toural e outros excompañeiros e 

excompañeiras do CRA, e nos que abordábanse temáticas como programación, o 

desenvolvemento das competencia dixital e STEAM (páxina web, matemáticas, ciencia, 

Rede de escolas na nube- Rural school cloud, robótica, emprego de dispositivos dixitais 

para a creación de contidos...) competencia artística (danza, arte...)...sempre 

acompañando proxectos de centro como Escolas na Nube o Móvete+. 

Desde o curso 2019-2020 e ata a actualidade veñen desenvolvéndose liñas de 

formación en diferentes ámbitos: Deseño e desenvolvemento curricular no marco do 

modelo competencial;  Planificación estratéxica das linguas no centro. Proxecto 

Lingüístico de Centro (PLC) e Tratamento Integrado das Linguas (TIL);  Biblioteca 

escolar; Plan dixital do centro. Integración didáctica das TIC. Traballo colaborativo 

en rede a través de  espazos virtuais. Educación dixital; Competencia didáctica, 

competencia en innovación e investigación e competencia dixital; a través de 

itinerarios con contidos como a BiblioCRA -biblioteca escolar-, metodoloxías activas, 

programación didáctica e neurociencia, proxecto Plurinfantil, Plan Dixital, competencia 

STEAM... en base a proxectos e plans do centro como PLAMBE, PLURINFANTIL e 

Programas  para a mellora do éxito educativo: CONTRATOS PROGRAMA CP INCLÚE e 

CP INNOVA, POLOS CREATIVOS e PROXECTA+. Como parte do PFPP veñen 

desenvolvéndose formacións para as familias (ENAPA) en colaboración coa ANPA “Os 

pequenos” tratando temas como a igualdade, estilo educativo, e alimentación.  

Ao igual que o PFPP, foi tamén no curso 2019-2020 cando o centro estreou o seu 

programa plurilingüe: PLURINFANTIL, aumentando o número de horas lectivas que o 

alumnado recibe en lingua estranxeira inglés, e mellorando a calidade do ensino co 

acompañamento dunha auxiliar de conversa. 

O gran impulso aos proxectos de centro chegou da man de PLAMBE no curso 2021-22 

coa BiblioCRA. Nos últimos cursos levamos a cabo diferentes proxectos de innovación 

comprometidos cos ODS: “O corpo Humano”, “A contaminación e a súa repercusión na 

saúde”, “Bo camiño”, "Vilaboa, unha boa vila por descubrir", ata o presente no 2022-23 

“De Vilaboa á vía láctea” cuxo punto de partida é a BiblioCRA e desenvólvense en 

relación aos distintos programas nos que participa o centro: 

CONTRATOS PROGRAMA  

2019-2022 

• CP INCLÚE:  QuédaT, IguálaT, ConvíveT, InclúeT e 

EmociónaT   

• CP INNOVA EduInnova, EduSaúde, EduSostibilidade e 

EduCalidade. 

PLAN PROXECTA+ 

2017-2022 

• PVAD Móvete+ 

• Vexo vexo Xacobeo 

PLAMBE  2022 *proxectado solicitar LECTURA e FAMILIAS 

 

PROXECTOS EUROPEOS 

2014-2022 

• Comenius  2014-2015- coordinado pola USC 

“RuralSchoolCloud – Cloud Computing for School 

Networking & Learning”. 

• Erasmus+ KA101 2020-2022 coordinado polo CFR de 

Pontevedra  “Adquisición de competencias para 

desarrollar proyectos STEAM en las aulas de infantil y 

primaria”. 

POLOS CREATIVOS 2022 

VOZ NATURA 2022 

ESCOLAS NA NUBE “Rede de escolas na nube” desde o curso 2012-2022 

REVITALIZA Deputación provincial de Pontevedra- Concello de Vilaboa.2018-2022 

Xunto con a estes proxectos de innovación, o CRA leva anos comprometido coa 

formación inicial do profesorado, acollendo cada curso a novas xeracións de futuros 

mestres. Desde o curso 2020/21 participamos do programa GENERACIÓN DOCENTES 

da FPGI que facilita que estudantes de ciencias da educación poida desenvolver as 

súas prácticas en centros rurais de referencia con aulas multigrado. No presente 

curso escolar 2022/23 xunto coas 5 alumnas da UVigo e Universidade de Zaragoza, 

imos recibir a estudantes do ciclo superior de EI do IES de Chapela. 

Outro factor clave para a innovación é o traballo conxunto e coordinado cos centros 

de adscrición en Vilaboa: CPI do Toural e CEP Plurilingüe de Riomaior, cos que se 

desenvolven actividades en común xunto co plan de transición á etapa de educación 

primaria, e a estreita relación cos restantes CRAs de Galicia, canalizada a través de 

AMCRAGA (Asociación de mestres dos CRAs de Galicia) da que o CRA forma activa 

asumindo un rol activo na directiva. 

Consecución de obxectivos, implicación do claustro, avaliación do proceso realizado 

a nivel de centro. 

A memoria final anual xunto coas memorias específicas de cada proxecto nas 

correspondentes canles preceptivas son o instrumento a través do cal medimos e 

analizamos o éxito dos programas e a formación, e deseñamos o futuro dos mesmos. 

A continuidade do PFPP xunto co incremento progresivo das horas de formación e 

liñas a desenvolver é un indicador positivo dos logros acadados. 

A participación do claustro pasou dun 85% inicial no curso 2019-20 a un 100% no 

actual 2022-2023, motivado se cabe, pola satisfacción do profesorado con traballo 

desenvolto. O novo profesorado que se incorpora participa con entusiasmo das liñas 

trazadas na PXA. 

En relación ao impacto no centro, se analizamos a participación en programas de 

innovación nos últimos catro cursos, veremos un incremento exponencial, froito das 

aprendizaxes adquiridas e implementadas curso a curso.  

Exemplo: 1 contrato programa no curso 19-20// 9 contratos programa no curso 22-23 

III. Xustificación para o curso 2022/2023  

a. Motivación para participar: Intereses, obxectivos e necesidades para realizar a 

observación de aulas e para a observación entre membros dos equipos directivos. 

A particularidade dun CRA, no que o profesorado non comparte espazos diariamente, 

por estar as escolas separadas por quilómetros e estradas fai que non deixemos de lado 

oportunidades para aproximar, ver, observar, coñecer e compartir. 

O profesorado especialista, e especialmente o profesorado de apoio de educación 

infantil dalgún xeito desenvolven unha función de observación e extensión de boas 

prácticas, unindo ás escolas pese as distancias e contribuíndo á idea de centro agrupado. 

O noso claustro está acostumado á presenza de estudantes de prácticas, e seguimos 

recibíndoas porque consideramos que nos enriquece a súa mirada crítica e o desexo de 

aprender. No curso 2022-23 contamos con cinco estudantes do grado de educación 

infantil, mostra da nosa boa disposición para acoller e seguir aprendendo. 

A participación en proxectos conxuntos con outros CRAS nos que compartir actividades 

e materiais a través dunha escola na nube e a recente incursión en Erasmus+ da man do 

CFR de Pontevedra aportounos unha nova visión e moitas ganas de seguir aprendendo 

e mellorando a prol da calidade do ensino no CRA. Ambas experiencias centráronse no 

contexto das competencias en innovación e investigación e a competencia dixital, e 

froito delas e da reflexión leváronse á práctica no centro melloras relacionadas co uso 

da tecnoloxía de xeito responsable e integrado nos proxectos do alumnado, a 

organización dos espazos -interiores e exteriores- de xeito adaptado ás necesidades da 

infancia, coa xestión e organización administrativa nun CRA, a transmisión de 

información...pero sempre queda moito que aprender e moito camiño que percorrer.  

O carácter itinerante do noso profesorado favorecerá a disposición á observación entre 

aulas e entre membros dos equipos directivos.  

• Queremos analizar desde dentro que erros cometemos e como podemos mellorar. 

• Precisamos unha visión externa desde a que recoñecer o que estamos a facer ben e 

debemos manter, e en que podemos mellorar e /ou cambiar de rumbo. 

• Queremos observar in situ outras formas de ensinar, de deseñar experiencias de 

aprendizaxe, de organizar os espazos, de empregar a tecnoloxía, de potenciar o 

aproveitamento da biblioteca escolar, de sacar máis partido aos recursos ambientais e 

a implicación da comunidade educativa. 

• Necesitamos contrastar, reflexionar e crecer. 

Sería marabilloso poder compartir a experiencia con un dos nosos centros de adscrición, 

o CEP Plurilingüe de Riomaior, onde o noso alumnado das escolas de Barciela e 

Pousada cursan a primaria. Nós como infantil, e eles como primaria.  

En relación á observación entre membros dos equipos directivos, a dirección do CRA 

comezou unha nova andaina no presente curso escolar cun novo proxecto de dirección 

baseado nunha profunda análise DAFO que foi valorado moi positivamente. Visitar 

outros centros e recibir a outras direccións no CRA é unha oportunidade para aprender 

novos estilos de liderazgo e mellorar na xestión organizativa e pedagóxica do colexio.  

b. Xustificación da elección de polo menos unha das liñas de traballo do plan anual 

incluíndo una proposta de cambios ou melloras concretas da práctica docente derivadas 

da experiencia.  

As liñas de traballo escollidas serán : Competencia en innovación e investigación  e 

Competencia dixital: Educación e transformación dos centros.  

Competencia en innovación e investigación   

•Deseñar, establecer e aplicar plans de mellora dos centros: Xestións de calidade.  

 

Calidade da xestión: organización e xestión transparente. 

Coordinación, comunicación e traballo colaborativo e formación permanente do profesorado. 

Participación colexiada dos distintos sectores da comunidade educativa (Consello Escolar, 

comisións, ANPA) 

Actualización dos documentos de planificación e xestión: Proxecto Educativo e Normas de 

Organización, Funcionamento e Convivencia. (PE-NOFC) 

Oferta de servicios complementarios axustados á demanda (biblioteca, servizos de 

conciliación…) 

• Analizar o uso dos espazos e adecualos ao Plan de Arquitectura Pedagóxica.  

Sinalización das dependencias do centro: Instalación de cartelaría identificativa oficial nas 

escolas e a sede/Biblioteca.   

Acondicionamento de novos espazos nas escolas (interiores e exteriores) e na sede no CRA 

(POLOS CREATIVOS) que fomenten a creatividade e o desenvolvemento socioafectivo  

 

ÁREAS DE 
MELLORA 

ORGANIZACIÓN 

XESTIÓN

XESTIÓN

PEDAGÓXICA

PARTICIPACIÓN, RELACIÓN  
CONVIVENCIA 

COMUNICACIÓN 
INFORMACIÓN

INSTALACIÓNS

RECURSOS

• Propor estratexias e ámbitos de intervención para promover a vida saudable.  

Programa Revitaliza, Edusaúde (actividade física, obradoiros de alimentación 

saudable), Vexo vexo Xacobeo _vinculación camiño portugués- e Voz Natura. 

Formación en atención ao alumnado con enfermidade crónica (diabetes e alerxias) 

Compromiso cos ODS. 

• Observar e optimizar a práctica docente a través da observación inter-pares e inter-

centros.  

Observa acción FASES 1-2-3-4. 

Titorización de profesorado en prácticas de Ciencias da Educación. 

Erasmus+ 

Análise avaliación interna, análise avaliación externa e aplicación de propostas de 

mellora. 

• Deseñar, implementar e avaliar estratexias de desenvolvemento sostible.  

Programa Edusostibilidade- Revitaliza e Merendas Residuos0.  

Compromiso cos ODS. 

Competencia dixital: Educación e transformación dos centros.  

• Identificar, empregar e enriquecer espazos virtuais para o traballo en rede.  

Programa Escolas na nube https://escolasnanube.edu.xunta.gal/ 

Deseño de recursos para desenvolver os contidos programados en contornas virtuais. 

• Proxectar, organizar, implementar e avaliar iniciativas formativas no ámbito STEM.  

Obradoiros ROBOTICRA. 

Ciencia: Experimentos mensuais. 

• Definir accións para o fomento da creatividade e formular propostas de mellora de uso 

dos Polos creativos.  

O CRA foi seleccionado na primeira xuntanza de POLOS CREATIVOS en xullo de 2022. 

Actualmente estase a iniciar a transformación dun novo espazo na BIBLIOCRA adicado 

en exclusiva: CRACreando. 

Os POLOS itinerantes, contemplados no proxecto, xa están en funcionamento nas 

escolas e no futuro queremos sacar máis partido aos recursos e desenvolver iniciativas 

de proveito achegando a todo o alumnado aos novos espazos unha vez acondicionados. 

c. Contexto educativo: Situación actual do centro con respecto a boas prácticas educativas ou de 

innovación que se están levando a cabo en coherencia coas liñas de participación deste programa.  

O CRA goza de boa saúde en relación ás boas prácticas educativas. A súa BIBLIOCRA 

constitúe o centro do que parten e no que conflúen as propostas educativas. Este curso 

escolar estase a desenvolver o PDI : “De Vilaboa á Vía Láctea”. 

A presencia e implicación das familias e outros membros da comunidade educativa é 

notable semana a semana. A dinamización da actividade cultural prodúcese tanto en 

horario lectivo coma non lectivo nas tardes de apertura da Biblioteca na que concertos, 

lecturas compartidas, xogos e propostas dixitais e STEAM enchen de vida a BIBLIOCRA.  

O forte compromiso cos valores presentes nos ODS reflíctese nas actividades 

desenvoltas nas escolas a través de proxectos como VOZ NATURA coa horta escolar e 

https://escolasnanube.edu.xunta.gal/

a redución do impacto medio ambiental coa a redución de residuos enmarcada tamén 

en Edusostibilidade e Residuos 0. A inclusión e a convivencia son dous sinais de 

identidade. O CRA aposta pola convivencia dentro das escolas e entre as escolas, 

programando máis encontros e xornadas compartidas. A igualdade perseguida co plan 

trazado no 2019 lidera os nosos proxectos con perspectiva de xénero.  

A incursión na creatividade e o pensamento STEAM da man de POLOS CREATIVOS supón 

unha nova aventura na liña da continuidade do proxecto ROBOTICRA que xa arrancara 

no 2017 e da dixitalización do centro que se remonta ao 2012 coa inclusión na primeira 

Rede de escolas na nube (actual ESCOLAS NA NUBE). A isto súmanse os experimentos 

mensuais (ciencia na escola). 

O achegamento á arte a través das instalacións artísticas que provocan emocións unido 

á dixitalización e pensamento STEAM  propiciaron unha nova oportunidade da man da 

Fundación María José Jove que seleccionounos xunto a outros sete centros en Galicia 

para acoller neste curso 2022-23 o MUV (Museo interactivo de realidade virtual).  

d. Participación en actividades de divulgación (xornadas ou encontros) organizadas pola 

Rede de Formación do profesorado ou outras entidades, nas que se dean a coñecer as 

boas prácticas educativas ou de innovación levadas a cabo no centro.  

O profesorado do CRA participa activamente en xornadas e encontros de educación 

ofertados polos servizos de formación permanente do profesorado, compartindo as 

nosas experiencias como é no caso da nosa directora nos encontros de Educación 

dixital (Xornadas "escol@TIC.2014,  Xornada sobre Escola, aprendizaxe e colaboración 

na Nube. Experiencias europeas), Formación específica para equipos directivos de 

CRAs (Xornadas de formación especializada para equipos directivos de colexios rurais 

agrupados) así como no marco dos PFPP de outros centros educativos como o CRA 

de Caldas de Reis no presente curso escolar en relación á Biblioteca escolar. 

Compartir e dar a coñecer as boas prácticas educativas é algo que nos caracteriza, e 

por iso que dende hai máis de unha década empregamos os nosos blogs (participando 

activamente en Un proxecto entre todos BLOGS AMIGOS) e desde hai menos tempo 

coas redes sociais (Youtube, Facebook e Instagram). 

 

BLOGS 

http://aescoladebarciela.blogspot.com.es/ 

http://escoladebertolavilaboa.blogspot.com.es/  

http://aescoladefigueirido-ana.blogspot.com.es  

http://aescoladeparedes.blogspot.com.es/  

http://pousadaescola.blogspot.com.es/  

http://psicomotricidadenorural.blogspot.com/ 

 

WEB 

http://www.edu.xunta.gal/centros/cravilaboa/ 

 

 

 

 

YOUTUBE 

https://www.youtube.com/channel/UCCBttDmwOuf4q

25uS8cZfIg 

https://www.youtube.com/channel/UC17ODaHlohcFbLf

CyloMB5Q 

FACEBOOK: 

https://www.facebook.com/profile.php?id=1000638358

01397 

INSTAGRAM:  https://www.instagram.com/cravilaboa/ 

http://aescoladebarciela.blogspot.com.es/
http://escoladebertolavilaboa.blogspot.com.es/
http://aescoladefigueirido-ana.blogspot.com.es/
http://aescoladeparedes.blogspot.com.es/
http://pousadaescola.blogspot.com.es/
http://psicomotricidadenorural.blogspot.com/
http://www.edu.xunta.gal/centros/cravilaboa/
https://www.youtube.com/channel/UCCBttDmwOuf4q25uS8cZfIg
https://www.youtube.com/channel/UCCBttDmwOuf4q25uS8cZfIg
https://www.youtube.com/channel/UC17ODaHlohcFbLfCyloMB5Q
https://www.youtube.com/channel/UC17ODaHlohcFbLfCyloMB5Q
https://www.facebook.com/profile.php?id=100063835801397
https://www.facebook.com/profile.php?id=100063835801397
https://www.instagram.com/cravilaboa/

IV. Experiencias, premios e participación en proxectos institucionais 

Experiencias e Participación en proxectos institucionais 

No punto II Breve descrición do traballo desenvolvido en formación e innovación nos 

últimos anos,  quedou recollida a participación do CRA en proxectos institucionais da 

Consellería de Cultura, Educación e Ordenación Universitaria da Xunta de Galicia como 

Proxecta+. CP Innova, CP Inclúe, Escolas na Nube, PLAMBE e POLOS CREATIVOS, e 

outros independentes da CCEOU como Voz Natura, Erasmus+, Teachers for the 

futuro co proxecto “Residuos Cero”, Revitaliza (compostaxe en Vilaboa) ou 

Generación Docentes da FPGI. 

Temos experiencia colaborando en proxectos coa universidade de Santiago de 

Compostela (USC), o  CESGA (Centro de Supercomputación de Galicia), a UVigo como 

GREEN S.E.E.D.S.  

Sen restar importancia aos proxectos e experiencias sinaladas, para nós ten moito 

máis valor que un premio escoitar contos da man dos residentes da Residencia de 

maiores de Bértola, camiñar xunto a Vai polo río preservando a contorna do río dos 

Gafos limpa, gozar do baile das Madamas e Galáns do Entroido de Cobres xunto á 

Asociación Cultural Cobres nas nosas escolas, apoiar ás Mulleres de Vilaboa ou 

mariscar xunto a Cofradía Pedra da Oliveira en Cobres.  As mellores experiencias as 

vivimos da man das nosas familias, a ANPA e a nosa comunidade educativa , á que 

abrimos as portas das escolas e quen nos ten abertos os camiños de Vilaboa. 

Premios 

O feito de impartir exclusivamente o segundo ciclo de educación infantil limita en 

ocasións o acceso a determinadas convocatorias, certames o experiencias. Entre 

outros recoñecementos podemos destacar o outorgado polo colexio de enxeñería 

informática de Galicia ao proxecto Escolas na NUBE e o de EDIGA á creación de 

contidos audiovisuais. 

En todo caso, o premio máis importante para nós é a aposta da comunidade educativa 

polo noso centro, unha matrícula estable a pesares da crise demográfica que afecta 

como non podía ser de outro xeito tamén ao noso concello.  

As familias elixen o CRA, os e as estudantes de ciencias da educación elixen o CRA 

para a súa formación.  

Creamos comunidade co concello e os centros educativos de Vilaboa (Galiña Azul, 

CEP Plurilingüe de Riomaior, CPI do Toural e Escola de Música de Vilaboa) e 

formamos parte activa da asociación dos CRAS de Galicia (AMCRAGA) que traballa 

por visibilizar e dignificar o ensino de calidade do rural e ven de ser recibida pola 

ministra de educación Dona Pilar Alegría no pasado mes de febreiro. 

 

O CRA de Vilaboa foi, é e será noticia. 

V. Participantes.  

Ver Anexo 1 

a. Equipos directivos.  

DIRECTORA 

Mª Concepción Pérez Núñez  

XEFA DE ESTUDOS 

Fátima Peleteiro Estévez   

SECRETARIO 

José Luis Rodríguez Palmeiro  

 

b. Docentes: Especialidade e materias impartidas no presente curso.  

NOME E 

APELIDOS 
ESPECIALIDADE MATERIAS 

IMPARTIDAS 

NESTE CURSO 

DNI MAIL 

Eva 

Fernández 

Moscoso 

EI GLOBALIZADO 

EDUCACIÓN 

INFANTIL 

34884348H efemoscoso@edu.xunta.gal 

Begoña 

Filgueira 

López 

EI GLOBALIZADO 

EDUCACIÓN 

INFANTIL 

76931085H bfilgueira@edu.xunta.gal 

Alba Fiuza 

Fernández 
EI GLOBALIZADO 

EDUCACIÓN 

INFANTIL 

77411353T albafiuzaf@edu.xunta.gal 

Mª Carmen 

García 

Quibén 

FI COMUNICACIÓN E 

REPRESENTACIÓN 

DA REALIDADE 

35306626Q mgquiben@edu.xunta.gal 

 

Henar 

Lameiro 

Cortegoso 

EI GLOBALIZADO 

EDUCACIÓN 

INFANTIL 

77418927F henar.lameiro@edu.xunta.gal 

Nerea Loira 

Camiña 
EI GLOBALIZADO 

EDUCACIÓN 

INFANTIL 

77460359Q nerealoira@edu.xunta.gal 

NOME E 

APELIDOS 

ESPECIALIDADE MATERIAS 

IMPARTIDAS NESTE 

CURSO 

DNI MAIL 

Isabel Mir 

Casaus  
AL COMUNICACIÓN E 

REPRESENTACIÓN 

DA REALIDADE 

17742513Z isabelmir@edu.xunta.gal 

EQUIPO DIRECTIVO 

Fátima 

Peleteiro 

Estévez   

EI GLOBALIZADO 

EDUCACIÓN 

INFANTIL 

35313479S fatimapeleteiro@edu.xunta.gal 

Mª 

Concepción 

Pérez 

Núñez  

EI 

ORIENTACIÓN 

GLOBALIZADO 

EDUCACIÓN 

INFANTIL 

32697641J opaconchita@edu.xunta.gal 

José Luis 

Rodríguez 

Palmeiro  

EM COMUNICACIÓN E 

REPRESENTACIÓN 

DA REALIDADE 

44085682H rodriguezpalmeiro@edu.xunta.gal 

Borja 

Varela Paz 
EF CRECEMENTO EN 

HARMONÍA 
33554715S borja.varela.paz@edu.xunta.gal 

Alba Vidal 

Mañá 
EI GLOBALIZADO 

EDUCAIÓN 

INFANTIL 

77481077B albavidalm@edu.xunta.gal 

 

c. Porcentaxe de participación do claustro no proxecto  

A porcentaxe de participación no programa OBSERVA-ACCIÓN é dun 85%, 12 de 14, 

no obstante a participación nos proxectos de centro a desenvolver é dun 100%. 

